
Nanook

Libro ng Gawain

Welcome sa Family Literacy First, isang programa na ginawa upang 
pagsamahin ang mga magulang at bata para magsaya habang natututo 
bilang isang pamilya. Ang bawat Module, na binuo ng ABC Life Literacy 
Canada na may pag-unawa na ang mga magulang ay ang una at ang 
pinakamahalagang guro ng isang bata, ay nagbibigay sa buong pamilya 
ng isang kapana-panabik na ekspedisyon sa pag-aaral.

Kuwento

Nanook
Tumalon ang balyena mula sa tubig. 

“Sino ka?” tinanong ni Nanook.

“Ako si Beluga,” ang sabi ng balyena.

“Ako rin ba si Beluga?” tinanong ni Nanook.

“Pareho tayong kulay puti, pero hindi ka si 

Beluga,” ang sabi ng balyena.

Hinipan si Nanook ng malamig na hangin 

na nanggaling sa yelo. “Sino ka?” tinanong 

ni Nanook.

“Ako ang Hangin sa Hilaga,” ang sabi ng 

malamig na hangin.

‘Malakas ka. Ako rin ba ang Hangin sa 

Hilaga?” tinanong ni Nanook.

“Magiging malakas ka rin pagdating ng 

panahon,” ang sabi ng malamig na hangin. 

“Pero hindi ikaw ang Hangin sa Hilaga.”

Nagpadulas ang isang hayop sa yelo 

papasok sa dagat ng Arctic.

“Sino ka?” tinanong ni Nanook. “Ako si 

Walrus,” ang sabi ng hayop.

“Mahusay kang lumangoy. Ako rin ba si 

Walrus?” tinanong ni Nanook.

“Pareho tayong mahusay lumangoy,” 

ang sabi ng hayop. “Pero hindi ikaw si 

Walrus.”

Nagkaroon ng berde at kulay-rosas na 

mga kulay ang kalangitan sa gabi.

“Sino ka?” tinanong ni Nanook.

“Kami ang Northern Lights -- Mga Ilaw sa 

Hilaga,” ang sabi ng mga kulay.

“Maganda ka. Ako rin ba ang Northern 

Lights?” tinanong ni Nanook.

“Maganda ka,” ang sabi ng mga kulay. 

“Pero hindi ikaw ang Northern Lights.”

“Chuff, chuff, chuff, “ tinawag ng Mama si 

Nanook.

“Sino ako?” Tinanong ni Nanook si Mama.

“Ikaw ay maraming bagay. Pero higit sa 

lahat, minamahal ka,” ang sabi ni Mama.

Bumaluktot si Nanook sa malambot na 

balahibo ni Mama at humuni ng katulad 

ng lahat ng batang polar bear kapag sila 

ay masaya.

Glossary (Mga Depinisyon ng Mga Salita sa Kuwento)

Mga Elemento ng isang Kuwento

Ang mga bahagi ng kuwento na pinagsama-sama para 
makumpleto ito. Kasama sa mga elemento ng  kuwento ang 
tauhan, lugar na pinangyarihan, at pangyayari.

Ang mga tao o mga hayop sa kuwento.

Ang problema sa kuwento na kailangang tugunan o ayusin. 

Kung ano ang nangyayari sa kuwento.

Saan at kung kailan nangyari ang kuwento.

Pangunahing ideya ng isang kuwento.

Mga Elemento ng Kuwento: 

Tauhan: 

Pinagtutunggalian:

Pangyayari:

Lugar na pinangyarihan:

Tema:

Maliit na balyena na nakatira sa Karagatan ng Arctic. 

Bumaluktot sa isang mainit-init at komportableng lugar.

Isang matining at karaniwang umiihip na tunog.

Gumalaw nang dahan-dahan sa ibabaw ng isang bagay.

Ang gumawa ng mababa at nakapirming tunog habang nakatikom 
ang iyong mga labi.

Makulay at nagsasayaw na mga ilaw na lumalabas minsan sa 
kalangitan sa ibabaw ng North Pole. 

Beluga:

Bumaluktot:  

Chuff:  

Dumulas:  

Huni:

Northern lights o Mga ilaw 
sa hilaga:

Paghahanda: Tungkol kay Nanook
Ang Nanook ay ang Inuktitut na salita para sa polar bear. Maaari rin itong 
baybayin bilang “nanuk”. I-trace ang salitang Nanook gamit ang iyong daliri. 
Maaari mo bang sabihin nang malakas ang salita?

Ang Inuit ang Mga Unang Tao sa Canada. Ang kanilang inang-bayan ay ang 
Artiko. Narito kung paano isulat ang Inuit sa wikang Inuktitut.

I-trace ang salita gamit ang iyong daliri.

Anu-anong mga hugis ang nakikita mo?

Narito kung paano isulat ang polar bear sa wikang Inuktitut. 

I-trace ang salita gamit ang iyong daliri.

Anu-anong mga hugis ang nakikita mo?

Piraso ng papel.

Pen o lapis.

Nanook din ang 
pangalan ng isang 
dakilang ispiritu ng 
polar bear. Maraming 
kuwento ng Inuit 
tungkol kay Nanook.

Ano ang 
Kakailanganin Mo:

Alam Mo Ba? 

1. �Maghanap ng isang pirasong papel at krayola. Gumuhit
ng isang diretsong linya. Gumuhit ng isang tatsulok.
Gumuhit ng isang bilog. Gumuhit ng isang kalahating
bilog.

2. �Ngayon ay subukang isulat ang mga salitang Inuit at
polar bear sa wikang Inuktitut.

Palatandaan: Isipin ang mga hugis na iginuhit mo.

Subukan Ito

Magkunwari bilang isang Polar Bear
Ang isang Mama polar bear ay gumagawa ng tunog na parang tambutso (chuff) kapag 
nag-aalala siya at hinahanap ang kanyang anak na polar bear.

Humuhuni ang isang batang polar bear kapag bumabaluktot o natutulog sa lungga 
kasama ni Mama bear.

Umuungol at sumisitsit ang isang polar bear kapag medyo galit. 

Umaangil ang isang polar bear kapag galit na galit ito.

Nakikipagkiskisan ng ilong ang isang polar bear sa isa pang  
oso para magtanong. “Pwede ba akong makahingi ng pagkain mo?”

Ginagalaw ng isang polar bear ang kanyang ulo nang pakaliwa 
at pakanan kapag gusto nitong maglaro.

1. �Gumawa ng tunog na katulad ng ginagawa ng isang polar bear. Umihip,
humuni, umungol, sumagitsit at umangil.

2. �Gumalaw na katulad ng isang polar bear. Maglakad gamit ang mga paa at
kamay. Tumayo nang diretso gamit ang iyong dalawang binti.  Igalaw ang
iyong ulo nang pakaliwa at pakanan, at pagkatapos ay makipagkiskisan ng
ilong sa isa pang “polar bear.” Magpaliit na katulad ng isang batang polar
bear.Magpalaki na katulad ng Mama polar bear.

3. �Pagsamahin ang mga tunog at mga aksyon. Maging pinakamagaling na polar
bear na magagawa mo.

• �Anu-anong mga tunog sa palagay mo ang gagawin ng iba pang
mga tauhan sa kuwento ni Nanook? Isipin ito. Gawin ang mga
tunog ng belugang balyena, ng hangin sa Hilaga, ng isang
walrus, at ng northern lights.

• �Magsalit-salitan sa pagpili ng mga hayop. Gayahin ang mga tunog
ng mga hayop. Iboto kung sino ang nakagawa ng pinakamagandang
tunog, ang pinaka-nakakatawa, ang pinakamalakas, ang pinaka
nakakatakot o ang pinakatunay.

• �Kantahin ang “Old MacDonald Had A Farm.” Isama ang mga tauhan
mula sa kuwento ni Nanook pati rin ang iba pang mga hayop.

Subukan Ito:

Maglaro Tayo:
1. �Makinig sa audio

files online ng mga 
aktwal na tunog na
ginagawa ng mga
hayop.

2. 	�Makinig sa audio
files ng mga tunog 
ng hayop sa iba
pang mga wika. Sa
Ingles, ang tunog ng
aso ay woof.
Ano ito sa French?
Espanyol? Inuktitut?
Russian? Iba pang
wika? Sabihin ang
mga tunog.

Dagdagan pa:

Gumawa ng Balyena

Isang piraso ng 
parisukat na papel.

Mga marker o lapis 
na may kulay.

Tuwing itutupi mo 
ang papel, diinan ito 
nang mabuti para 
gumawa ng tupi.

Ano ang 
Kakailanganin Mo: 

Tip:

Ang belugang balyena ay isang uri ng balyena. Maraming uri ng mga 
balyena. Narito kung paano gumawa ng isang balyena sa pamamagitan 
ng pagtutupi ng papel.

Itupi ang dalawang sulok na 
nasa gitna papunta sa tupi 
sa gitna. 

Itupi sa kalahati ang parisukat na 
piraso ng papel para gumawa ng 
isang tatsulok. Alisin sa pagkakatupi.

Itupi nang pababa ang sulok 
na nasa itaas para sumayad sa 
dalawang sulok na nasa gitna.

Ipihit ang buong hugis nang 
patagilid. Itupi ang papel sa 
kalahati sa may tupi sa gitna.

Itupi nang pataas ang matulis na 
dulo para gumawa ng buntot. Itupi. 
Alisin sa pagkakatupi. Baligtarin 
ang papel at ulitin sa kabilang gilid.

Kurutin ang buntot gamit ang 
iyong hinlalaki at daliri kung saan 
nagtatagpo ang mga tupi. 
Ipihit ang buntot nang pataas sa 
may tupi sa gitna.

Gumuhit ng mga mata sa balyena. 
Iupo ang balyena. Magaling!

Hakbang 1

Hakbang 2

Hakbang 3

Hakbang 4

Hakbang 5

Hakbang 6

Hakbang 7

Ang tupi ay ang 
linya na makukuha 
mo sa isang 
piraso ng papel 
pagkatapos mo                             
itong itupi.

Alam Mo Ba? 

Zoo na gawa sa Puppet sa Daliri

pahina ng mga 
puppet sa daliri

mga krayola o may 
kulay na mga lapis

pambatang gunting 
tape

Ano ang 
Kakailanganin Mo:1. Kulayan ang mga hayop na nasa ibaba.

2. �Sundan ang mga tuldok na linya para gupitin ang mga hayop at ang mga
parihaba.

3. �Ibalot ang isang parihaba sa paligid ng iyong daliri para magkasya ito na
katulad ng isang singsing. Idikit ang mga ito ng tape.

4. �I-tape ang isa sa mga hayop na ginupit mo sa isang papel na
singsing. Mayroon ka nang puppet na daliri para sa iyong zoo!

5. Ulitin para sa mga natitirang hayop.

Gusto mo bang magkaroon ng sarili mong zoo? Oras na para maging 
pinakamagaling na namamahala ng zoo! 

Paano gumawa ng mga puppet sa daliri:



FamilyLiteracyFirst.caNanook 8

Kanta ng Zoo na gawa para sa Puppet sa Daliri
Dahil nakagawa ka na ng iyong mga puppet sa daliri, ilagay ang mga ito sa iyong mga daliri at 
kantahin ang kantang ito. Huwag kalimutan ang mga aksyon para gumalaw ka!

Ano ang sabi ng polar bear 
Polar bear 
Polar bear 
Sa araw na ito?

Kumusta kaibigan kong (pangalan ng bata), 
kaya mo bang mag-slide sa snow tulad ko?�

Ano ang sabi ng mabangis na wolf 
Mabangis na wolf 
Mabangis na wolf 
Sa araw na ito?

Kumusta kaibigan kong (pangalan ng bata), 
kaya mo bang umakyat at umungol tulad ko?

Ano ang sabi ng higanteng balyena 
Higanteng balyena 
Higanteng balyena 
Sa araw na ito?

Kumusta kaibigan kong (pangalan ng bata), 
kaya mo bang tumalon mula sa tubig tulad ko?

Ano ang sabi ng magandang penguin 
Magandang penguin 
Magandang penguin 
Sa araw na ito?

Kumusta kaibigan kong (pangalan ng bata), 
kaya mo bang maglakad tulad ko?

Ano ang sabi ng whisker walrus 
Whisker walrus 
 Whisker walrus 
Sa araw na ito?

Kumusta kaibigan kong (pangalan ng bata), 
kaya mo bang lumangoy tulad ko?

Iyan ang ginawa ng Zoo na 
Gawa sa Daliri 
Zoo na Gawa sa Daliri 
Zoo na Gawa sa Daliri

Iyan ang ginawa ng Zoo na Gawa sa Daliri sa 
araw na ito. Yehey!

Ilabas ang iyong daliri na may polar bear na 
puppet.

Ilabas ang iyong daliri na may balyenang 
puppet.

Ilabas ang iyong daliri na may penguin na 
puppet.

Ilabas ang iyong daliri na may walrus na puppet.

Ilabas ang iyong daliri na may wolf na puppet.

Idulas ang iyong mga paa sa sahig na parang 
nag-i-skating ka.

Tumalon ka na parang balyena na tumatalon 
mula sa tubig.

Maglakad na parang penguin; ilagay ang iyong 
mga kamay sa iyong tagiliran at humakbang 
habang diretso ang mga binti mo.

Ibuka ang iyong mga kamay at pagdikitin ang 
iyong mga palad, pagkatapos ay igalaw ang iyong 
mga kamay nang pasulong at paatras na parang 
lumalangoy ka.

Maglakad-lakad at itaas at ibaba ang iyong mga 
kamay na parang umaakyat ka sa isang hagdan—
huwag kalimutang umungol na parang wolf!

Kanta: Aksyon:

mama na polar bear mama na polar bear batang polar bear

batang polar bear belugang balyena belugang balyena

hangin sa hilaga hangin sa hilaga northern lights

northern lights arctic hare
arctic hare

wolf
wolf

isda

Laro: Habulin ang Polar Bear

mga pahina ng mga 
card ng laro 

pambatang gunting

Ano ang 
Kakailanganin Mo:

1. �Haluin ang mga card at tig-iisang ibigay ang mga ito nang nakataob sa
bawat manlalaro hanggang sa wala nang matirang mga card. Ayos lang
kung magkakaiba ang bilang ng mga card ng mga manlalaro.

2. �Mauuna ang pinakabata sa pamamagitan ng pagtihaya niya sa kanyang
card at paglagay niya rito sa gitna ng mesa. Susunod ang manlalaro sa
kanyang kaliwa, kaya makakatíra ang lahat.

3. �Ang Paghabol! Ang layunin ng laro ay ang makuha ang lahat ng card sa
deck. Para magawa ito, kapag itinihaya ang card na Batang Polar Bear o
Mama Polar Bear, ang manlalarong unang maghahampas ng kanyang
kamay sa tumpok ang makakakuha ng tumpok. Ilalagay niya ito sa ilalim ng
sarili niyang tumpok. Mas malapit na siyang manalo sa laro!

4. �Kapag naubos na ang mga card ng isang manlalaro, makakapaglaro pa rin
siya hanggang sa itihaya ang susunod na card na Polar Bear. Kung hindi
siya makakahabol, aalisin siya sa laro.

5. �Ipagpatuloy ang paglalaro hanggang makuha ng isang manlalaro ang lahat
ng card. Siya ang magiging Kampeon sa Paghabol sa Polar Bear!

• �Maaari mo ring gamitin ang mga card na ito para maglaro ng laro
ng memorya. Ihilera ang lahat ng card nang nakataob. Magsalit-
salitan sa pagtihaya ng dalawang card sa isang pagkakataon. Kung
makakahanap ka ng pares, maaari mong kunin ang mga card. Sino
ang nakakuha ng pinakamaraming magkatugmang pares?

• �Anu-ano ang ilan sa mga hayop na mayroon sa tinitirhan mo?
Gumawa ng mga card na nagpapakita ng ganitong mga hayop.
Laruin muli ang laro ng pagtutugma, habang idinaragdag ang mga
card ng hayop na ginawa mo.

Gupitin ang mga card ng larong “Habulin ang Polar Bear”. Mayroong dalawa 
sa bawat larawan at ilang blangkong card para gumawa ka ng sarili mong 
mga card.

Habulin ang mga Polar Bear!

Ayos:

Subukan Ito:



mama na polar bear mama na polar bear batang polar bear

batang polar bear belugang balyena belugang balyena

hangin sa hilaga hangin sa hilaga northern lights

northern lights arctic hare arctic hare

wolf wolf isda





isda walrus walrus

seal seal gansa ng canada

gansa ng canada caribou caribou

sea otter sea otter puffin

puffin orca orca





lemmings lemmings arctic fox

arctic fox
arctic wooly 
caterpillar

arctic wooly 
caterpillar

agila agila kuwago

kuwago

Gumawa ng sarili mong 
mga card!  

Huwag kalimutang gumuhit 
ng dalawa ng bawat card.




